
№ 3-34/3-2-23/2026 

 

Bakı şəhəri                                                                                        30 sentyabr 2026-cı il 

 

Azərbaycan Respublikası Dövlət Statistika Komitəsinin 2013-cü il 4 noyabr tarixli 

122/09 nömrəli Qərarı ilə təsdiq edilmiş “Ümumi istifadədə olan avtomobil yolları və 

yol qurğuları haqqında” 1-yol №-li illik rəsmi statistika hesabatı formasının 

doldurulmasına dair göstəriş”də dəyişiklik edilməsi barədə 

 

“Yol hərəkəti haqqında” və “Avtomobil yolları haqqında” Azərbaycan 

Respublikasının qanunlarında dəyişiklik edilməsi barədə” Azərbaycan Respublikasının 

2026-cı il 24 fevral tarixli 361-VIIQD nömrəli Qanununun tətbiqi və bununla əlaqədar 

Azərbaycan Respublikası Prezidentinin bəzi fərmanlarında dəyişiklik edilməsi 

haqqında” Azərbaycan Respublikası Prezidentinin 2026-cı il 14 aprel tarixli 642 nömrəli 

Fərmanının icrasının təmin edilməsi barədə” Azərbaycan Respublikası Nazirlər 

Kabinetinin 2026-cı il 20 aprel tarixli 251s nömrəli Sərəncamının 3-cü hissəsinin icrasını 

təmin etmək məqsədilə Azərbaycan Respublikası Prezidentinin 2009-cu il 24 iyun tarixli 

115 nömrəli Fərmanı ilə təsdiq edilmiş “Azərbaycan Respublikasının Dövlət Statistika 

Komitəsi haqqında Əsasnamə”nin 9.6-cı və 14.4-cü bəndlərini rəhbər tutaraq Azərbaycan 

Respublikasının Dövlət Statistika Komitəsi 

 

QƏRARA ALIR: 

 

1. Azərbaycan Respublikası Dövlət Statistika Komitəsinin 2013-cü il 4 noyabr tarixli 

122/09 nömrəli Qərarı ilə təsdiq edilmiş “Ümumi istifadədə olan avtomobil yolları və yol 

qurğuları haqqında” 1-yol №-li illik rəsmi statistika hesabatı formasının doldurulmasına 

dair göstəriş”də dəyişiklik təsdiq edilsin (əlavə olunur).  

2. Hüquq şöbəsinə tapşırılsın ki, bu Qərarın Azərbaycan Respublikasının Hüquqi 

Aktların Dövlət Reyestrinə daxil edilməsi məqsədilə 3 gün müddətində Azərbaycan 

Respublikasının Ədliyyə Nazirliyinə göndərilməsi üçün zəruri tədbirlərin görülməsini 

təmin etsin. 

3. İctimaiyyətlə əlaqələr və kommunikasiya şöbəsinə tapşırılsın ki, bu Qərarın 

Hüquqi Aktların Dövlət Reyestrinə daxil edildikdən (Azərbaycan Respublikası 

Prezidentinin 2023-cü il 6 oktyabr tarixli 2328 nömrəli Fərmanı ilə təsdiq edilmiş “İcra 

hakimiyyəti orqanlarının normativ hüquqi aktlarının layihələrinin hazırlanması, 

razılaşdırılması, qəbul edilməsi və dərc edilməsi qaydası haqqında Əsasnamə”nin 5.5-ci 

bəndi nəzərə alınmaqla) sonra 72 saat müddətində rəsmi dövri mətbu nəşrdə dərc edilməsi 

və Azərbaycan Dövlət İnformasiya Agentliyinin (AZƏRTAC-ın) informasiya ehtiyatında, 

eləcə də qüvvəyə mindiyi gündən Azərbaycan Respublikası Dövlət Statistika Komitəsinin 

internet informasiya ehtiyatında yerləşdirilməsi üçün zəruri tədbirlərin görülməsini təmin 

etsin. 

https://e-qanun.az/framework/61706
https://e-qanun.az/framework/17921
https://e-qanun.az/framework/17921
https://e-qanun.az/framework/27109
https://e-qanun.az/framework/27109
https://e-qanun.az/framework/55320


4. Aparatın Statistika işlərinin əlaqələndirilməsi və strateji planlaşdırma və Daxili 

ticarət və xidmət statistikası şöbələrinə tapşırılsın ki, bu Qərardan irəli gələn məsələləri 

həll etsinlər.  

5. Bu Qərarın icrasına nəzarəti sədrin müavini Rauf Səlimova həvalə edirəm.  

 

Sədr                                                                              Azər Mursaqulov 

 

 



 Azərbaycan Respublikası Dövlət Statistika  

Komitəsinin 2026-cı il 30 sentyabr tarixli 3-34/3-2-

23/2026 nömrəli Qərarı ilə  

təsdiq edilmişdir. 

 

Azərbaycan Respublikası Dövlət Statistika Komitəsinin 2013-cü il 4 noyabr tarixli 

122/09 nömrəli Qərarı ilə təsdiq edilmiş “Ümumi istifadədə olan avtomobil yolları və 

yol qurğuları haqqında” 1-yol №-li illik rəsmi statistika hesabatı formasının 

doldurulmasına dair göstəriş”də dəyişiklik 

 

“2. Əsas anlayışlar” bölməsinin ikinci hissəsi aşağıdakı redaksiyada verilsin:  

“Avtomagistral – “Yol hərəkəti haqqında” Azərbaycan Respublikasının Qanunu ilə 

müəyyən edilmiş hərəkət rejiminə malik olan, başlanğıcı və qurtaracağı müvafiq olaraq 

5.1 və 5.2 nişanları ilə işarələnən, biri-birindən ayırıcı zolaq və digər konstruktiv 

elementlərlə ayrılan və fərqli hərəkət istiqamətləri üçün nəzərdə tutulan hərəkət 

hissələrinə malik, digər yollarla, o cümlədən dəmiryol, tramvay, velosiped yolları və ya 

piyada zolağı ilə bir səviyyədə kəsişməsi olmayan, hər 50 kilometrdən çox olmayan 

məsafədə xüsusi istirahət yerləri və dayanacaq meydançaları ilə təchiz edilən yoldur;”. 

 

https://e-qanun.az/framework/27109
https://e-qanun.az/framework/27109

